
Fyriskipararnir eru 
sera væl nøgdir við 
tiltakið
– Burtsæð frá framførsluni 
hjá Samanthu Fox, so var 
tað eitt frálíkt tiltak. Hetta 
er uttan iva nakað av tí besta, 
vit hava sæð í Føroyum, 
og hevur givið okkum eina 
stóra avbjóðing til næsta ár. 
Hvussu skulu vit megna at 
gera nakað betri enn hetta, 
spyr Petur Slyne.

Hann sigur, at afturmeld­

ingarnar frá tónleikarum 
og sangarum er tann sama 
hvørja ferð.

– Tann orkan, sum tey 
á pallinum fáa frá fjøldini 
á Voxbotn, kann ikki 
samanberast við konsertir 
aðrastaðni. Hetta søgdu John 
Martin og Michel Zitron 
eisini eftir teirra framførslu, 
sigur Petur Slyne.

Fyrireikingarnar til Vox­
botn 2016 byrjaði longu 
áðrenn ársins tiltak byrjaði.

– Vit hava sum sagt eina 
avbjóðing, tí framførslan 
hjá John Martin og Michel 
Zitron verður torfør at taka, 
men vit skulu syrgja fyri, at 
Voxbotn 2016 eisini verður 
eitt ordans brak, sigur Petur 
Slyne at enda.


